
Sud Bosne i Hercegovine

Суд Босне и Хецеговине

Broj: S1 3 Iž 049777 24 Iž                                                                              Sarajevo, 01.11.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Mirsade Džindo kao predsjednika vijeća, Zvjezdane Antonović i Redžiba Begića kao članova vijeća, odlučujući o žalbi Ibrahima Kozarevića iz ..., izjavljenoj protiv odluke Centralne izborne komisije Bosne i Hercegovine broj: 05-01-07-5-3456-1/24 od 29.10.2024.godine o, u nejavnoj sjednici, održanoj dana, 01.11.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu stavom 1. utvrđeni su rezultati Lokalnih izbora 2024. godineza 13 političkih subjekata odnosno kandidata, pogrešno uneseni u Aplikaciju JIIS, te je naloženo kontrolorima izbornih rezultata da izvrše tehničke ispravke izbornih rezultata u JIIS aplikaciji. Stavom 2. Tabelarni pregled izvršenih ispravki izbornih rezultata uvidom u origanakne ZR-obrasce za zbirne rezultate, iz stava 1. dispozitiva je sastavni dio ove odluke.
Centralna izborna komisija je dana 30.10.2024. godine dinijela Odluku broj 05-1-07-5-3456-1/24, o ispravci Odluke broj 05-1-07-5-3456-1/24 od 29.10-2024. godine, kojom je izvršila tehničku ispravku na način da se u Tabelarnom pregledu izvršenih tehničkih ispravki, pod rednim brojem 31. Živinice, u rubrici broj glasova u ZR i u rubrici tehničkih ispravki rezultata, umjesto broja 9 upisuje broj 11.
Žalitelj je blagovremeno izajvio žalbu dana 30.10. 2024. godine na odluku Centralne izborne komisije od 29.10.2024. godine zbog pogrešno utvrđenog činjeničnog stanja, sa prijedlogom da CIK BiH u cilju ekonomičnosti postupka po službenoj dužnosti prije nego žalbu proslijedi na postupanje Apelacionom odijeljenju Suda BiH razmotri navode žalbe i sama rješi ovu upravnu stvarna način da izvrši ispravku u pogledu tačnosti evidentiranja broja glasova za kandidata Ibrahima Kozarevića za biračko mjesto 079A034. 

Centralna izborna komisija BiH (u daljem tekstu CIK BiH) je u odgovoru na žalbu predložila da se ista odbije kao neosnovana.
Žalba nije osnovana.

Iz stanja spisa proizlazi da je kandidat za Gradsko vijeće Živinice u vezi sa korekcijom mbroja glasova u Tabelarnom pregledu koji je objavila CIK BiH u Odluci broj 05-1-07-5-3456/24 od 29.10.2024. godinenavodeći da nije ispravljena uočena pogreška u broju glasova koje je isti osvojio na biračkom mjestu 079A034, tako da je u rubrici pod rednim brojem 31, umjesto 11 glasova upisano da je kandidat osvojio 9 glasova.
Iz stanja spisa proizlazi da je CIK BiH nakon prijema žalbe utvrdila osnovanost žalbenih navoda te na sjednici od 30.210.2024. godine donijela Odluku broj 05-1-07-5-3456-3/24 te kako se radilo o tehničkoj grešci u pisanju brojeva, raniju odluku ispravila u pogledu Tabelarnog pregleda koji je sastavni dio Odluke, na način da je u Tabelarnom pregledu izvršenih tehničkih ispravki, pod rednim brojem 31. Živinice, u rubrici broj glasova u ZR i u rubrici tehnička ispravka rezultata, umjesto broja 9 upisala broj 11. Na taj način je u cjelosti prihavatila žalbene navode žalitelja kao osnovane.

Kako je Odlukom o ispravci Odluke izvršena tehnička ispravka u pogledu broja osvojenih glasova žalitelja na biračkom mjestu 079A034, to su žalbeni navodi neosnovani iz razloga što je Odluka o ispravci Odluke broj 05-1-07-5-3456-3/24 od 30.10.2024. godine sastavni dio Odluke broj 05-1-07-5-3456-1/24 od 29.10.2024. godine.
Ostale žalbene navode ovo vijeće nije ni raspravljalo jer isti ne utiču na pravi8lnost i zakonitost pobijane odluke.

Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.

                                                                                       PREDSJEDNIK VIJEĆA

